
ບາດກ້າວຕ່ໍໄປ
ອີງຕາມບົດຮຽນທີ່ຖອດຖອນໄດ້ຈາກໂຄງການເງິນກູ້ຂະໜາດນ້ອຍ ທີ່ອີງໃສ່ມູນຄ່າ
ຂອງຕ້ົນໄມ້, ເຊັ່ນດຽວກັນກັບສະພາບການຂອງສປປລາວໃນປະຈຸບັນ,ບາດກ້າວ
ເພ່ີມຕ່ືມຈຳນວນໜ່ຶງ ຕ້ອງໄດ້ຮັບການຈັດຕ້ັງປະຕີບັດ ເພ່ືອຕອບຮັບສິ່ງທ້າທາຍ ແລະ
ຄວາມສ່ຽງຂອງຊາວກະສິກອນແລະທະນາຄານ.ສະນັ້ນວຽກງານຂ້າງລຸ່ມນີ້ຈິ່ງມີ
ຄວາມຈຳເປັນ:

• ທະນາຄານ, ພາກສ່ວນຕັດສິນບັນຫາ ແລະ ພະນັກງານປ່າໄມ້ ຄວນອຳນວຍ
ຄວາມສະດວກໃຫ້ສັນຍາລະຫວ່າງຊາວກະສິກອນທີ່ປູກໄມ້ສັກກັບ ຜູ້ຊື້ ເພ່ືອຄ້ຳ
ປະກັນວ່າ ຕ້ົນໄມ້ສັກຂອງຊາວກະສິກອນຈະຖືກຊື້ໃນລາຄາທີ່ຍຸຕິທຳ ໃນວັນເວລາ
ທີ່ເປັນເອກະພາບກັນ.

• ພາກສ່ວນກຳນົດນະໂຍບາຍ ແລະ ພະນັກງານປ່າໄມ້ ຄວນຈະວາງແຜນ, ສ້າງ
ຄວາມເຂັ້ມແຂງ ແລະ ຊີ້ແຈງ ກ່ຽວກັບ ເນື້ອໃນກົດໝາຍການທະນາຄານ ແລະ
ການເງິນແລະເງື່ອນໄຂສັນຍາການກູ້ຢືມເພ່ືອໃຫ້ທັງສອງຝ່າຍຄືຜູ້ກູ້ຢືມແລະຜູ້
ໃຫ້ກູ້ຢືມມີຄວາມຮັບຜິດຊອບຮ່ວມກັນຕ່ໍທຸລະກຳທາງການເງິນ.

• ຊາວກະສິກອນ ຄວນຈະໄດ້ຮັບການຊ່ວຍເຫືຼອ ໃນການອຳນວຍຄວາມສະດວກ
ແລະ ຈັດຕ້ັງກຸ່ມຜູ້ຜະລິດຂອງຕົນ ເພ່ືອສ້າງຄວາມເຂັ້ມແຂງໃຫ້ແກ່ພວກເຂົາເຈົ້າ
ໄດ້ມີບົດບາດໃນການຕະຫຼາດ ແລະ ເພ່ີມທະວີ ປະສິດທິຜົນຂອງການຜະລິດຂອງ
ພວກເຂົາ ໂດຍການປະສານສົມທົບຊັບພະຍາກອນ ແລະ ສິ່ງອຳນວຍຄວາມສະ
ດວກຕ່າງໆທີ່ພວກເຂົາເຈົ້າມີ.

• ຫ້ອງການPAFO/DAFOຄວນສືບຕ່ໍປັບປຸງແລະປ້ອນຂໍ້ມູນໃສ່ຖານຂໍ້ມູນຊັບ
ພະຍາກອນໄມ້ສັກ, ຂະຫຍາຍຄວາມຮູ້ ກ່ຽວກັບ ຊັບພະຍາກອນທີ່ມີໃນປະຈຸບັນ
(ເປັນຕ້ົນແມ່ນຄຸນນພາບ,ປະລິມານ,ກຳມະສິດ,ແລະທີ່ຕ້ັງຂອງຊັບພະຍາກອນ
ເຫ່ົຼານັ້ນ)ແລະຮັກສາຂໍ້ມູນເຫ່ົຼານີ້ໃຫ້ເປັນປະໂຫຍດສຳລັບການວາງແຜນແລະ
ການຄຸ້ມຄອງການປູກໄມ້ສັກ(ເຊັ່ນ:ອັດຕາການເຕີບໂຕຕ່ໍດັດສະນີສະຖານທີ່).

ການອອກໃບຢັ້ງຢືນທາງກົດໝາຍແນໃສ່ບັນທຶກກຳມະສິດແລະມູນຄ່າໃນປະ
ຈຸບັນຂອງການປູກໄມ້ສັກ ສາມາດຊ່ວຍຊາວກະສິກອນຂະໜາດນ້ອຍ, ພະນັກ
ງານປ່າໄມ້ແລະທະນາຄານໃນການເກັບກຳຊັບພະຍາກອນຕ້ົນໄມ້ທີ່ມີໃນປະຈຸ
ບັນໃຫ້ໄດ້ດີຂຶ້ນກວ່າເກົ່າ.ນອກນັ້ນ,ວຽກງານນີ້ຍັງຊ່ວຍປູທາງໃຫ້ວຽກງານ
ການປ່ອຍເງິນກູ້ຂະໜາດນ້ອຍ ທີ່ເປັນແນວຄວາມໃໝ່ ແລະ ມີຄວາມສ່ຽງຕ່ຳ
ເຊີ່ງນຳໃຊ້ໄມ້ສັກເປັນຫັຼກຊັບຄ້ຳປະກັນ.

ແຜ່ນພັບກ່ຽວກັບການຢັ້ງຢືນການ
ປູກໄມ້ສັກແລະສິນເຊື່ອຂະໜາດນ້ອຍ
ທີ່ເອົາໄມ້ສັກເປັນພ້ືນຖານ





ໃບຢັ້ງຢືນການປູກໄມ້ສັກແມ່ນຫຍັງແລະຈຸດປະສົງ
ເປົ້າໝາຍຂອງມັນແມ່ນຍັງ?
ໃບຢັ້ງຢືນການປູກໄມ້ສັກ ແມ່ນເອກະສານທາງການທີ່ອອກໃຫ້ໂດຍ ພະນັກງານປ່າ
ໄມ້ແຂວງເພ່ືອມອບໃຫ້ແກ່ເຈົ້າຂອງສວນໄມ້ສັກ.ເອກະສານດັ່ງກ່າວນີ້ໄດ້ຢັ້ງຢືນກຳ
ມະສິດຄວາມເປັນເຈົ້າ ແລະ ມູນຄ່າຂອງໄມ້ສັກ ເຊີ່ງບໍ່ກ່ຽວວ່າ ທີ່ດິນທີ່ໃຊ້ປູກໄມ້ສັກ
ນັ້ນໄດ້ຮັບການຂຶ້ນທະບຽນຢ່າງເປັນທາງການ ຫືຼ ບໍ. ເອກະສານດ່ັງກ່າວນີ້ ຍັງໃຫ້ຂໍ້
ມູນກ່ຽວກັບເຈົ້າຂອງ,ລັກສະນະທາງກາຍະພາບຂອງສະຖານທີ່ປູກໄມ້ສັກ, ຕ້ົນໄມ້
ສັກແລະມູນຄ່າຂອງຕ້ົນໄມ້ສັກໃນເວລາທີ່ມີການວັດແທກ.

ໃບຢັ້ງຢືນດ່ັງກ່າວນີ້ແມ່ນຫັຼກຖານຕາມລະບຽບກົດໝາຍກ່ຽວກັບກັບກຳມະສິດຄອບ
ຄອງຕ້ົນໄມ້ສັກຂອງຊາວກະສິກອນຂະໜາດນ້ອຍ ແລະ ການຄາດຄະເນມູນຄ່າທີ່ຖືກ
ຕ້ອງຂອງຕ້ົນໄມ້ສັກຂອງພວກເຂົາເຈົ້າ(ເບິ່ງ:ການຄິດໄລ່ມູນຄ່າທາງການເງິນຂອງ
ການປູກໄມ້ສັກເພ່ືອນຳໃຊ້ເປັນຂໍ້ມູນສຳລັບໃບຢັ້ງຢືນ),ສະນັ້ນ,ຊາວກະສິກອນຂະ
ໜາດນ້ອຍສາມາດດຳເນີນການເຈລະຈາຕ່ໍລອງໄດ້ດີກວ່າເກົ່າ ກ່ຽວກັບ ລາຄາຂອງ
ໄມ້ສັກຂອງພວກເຂົາເຈົ້າ. ສິ່ງທີ່ຄວນເອົາໃຈໃສ່ແມ່ນ ມູນຄ່າຂອງໄມ້ສັກ ໃນເວລາ
ທີ່ມີການວັດແທກ. ນີ້ໝາຍຄວາມວ່າ ພາຍຫັຼງທີ່ໄດ້ວັດແທກແລ້ວ ນັບຈາກນນັ້ນມາ
ດົນເທົ່າໃດມູນຄ່າສະສົມຂອງໄມ້ສັກກໍ່ຈະເພ່ີມຂຶ້ນຫຼາຍເທົ່ານັ້ນ. ນອກນັ້ນ, ບັນຫານີ້
ຍັງກ່ຽວຂ້ອງກັບການເຕີບໂຕຂອງໄມ້ສັກ ເຊີ່ງຈະຂຶ້ນກັບເງື່ອນໄຂທາງດ້ານສະຖານ
ທີ່ປູກແລະວິທີການປູກຝັງ.

ພ້ອມນັ້ນ, ໃບຢັ້ງຢືນດ່ັງກ່າວຍັງໃຫ້ຂໍ້ມູນທີ່ຊັດເຈນແກ່ພະນັກງານປ່າໄມ້  ແລະ ເຈົ້າ
ຂອງໄມ້ສັກກ່ຽວກັບຈຳນວນໄມ້ສັກທີ່ມີໃນປະຈຸບັນ, ເຊີ່ງເຮັດໃຫ້ພະນັກງານທີ່ກ່ຽວ
ຂ້ອງສາມາດສະໜອງຄຳແນະນຳແລະຊີ້ນຳລວມຕາມຄວາມເໝາະສົມ,ແລະສືບຕ່ໍ
ພັດທະນາຖານຂໍ້ມູນການປູກໄມ້ສັກທີ່ມີໃນປະຈຸບັນໃຫ້ດີສົມບູນກວ່າເກົ່າ.

ວຽກງານນີ້ຍັງເປັນທ່າແຮງ ສຳລັບ ຂະຫຍາຍການຮ່ວມມືກັບທະນາຄານ, ເຮັດໃຫ້
ຊາວກະສິກອນຂະໜາດນ້ອຍສາມາດນຳໃຊ້ຕ້ົນໄມ້ຂອງພວກເຂົາເຈ້ົາເປັນຫຼັກຊັບຄ້ຳ
ປະກັນ ສຳລັບ ກູ້ຢືມເງິນຂະໜາດນ້ອຍ ໂດຍນຳໃຊ້ໃບຢັ້ງຢືນເຫ່ົຼານີ້ ເປັນເອກະສານ
ທີ່ຖືກຕ້ອງຕາມລະບຽບກົດໝາຍ ທີ່ສະແດງເຖິງກຳມະສິດ ແລະ ມູນຄ່າຂອງໄມ້ສັກ.
ໂດຍລວມເອົາຄ່າໃຊ້ຈ່າຍໃນການຂົນສົ່ງແລະເກັບກ່ຽວ,ທັງທະນາຄານແລະຊາວ
ກະສິກອນຂະໜາດນ້ອຍ ຈະໄດ້ຮັບຜົນປະໂຫຍດຈາກຄວາມສ່ຽງທີ່ຫຸຼດຕ່ຳລົງ ເຊີ່ງ
ເປັນຜົນໄດ້ຮັບຈາກການຄິດໄລ່ທີ່ຖືກຕ້ອງຊັດເຈນຂອງມູນຄ່າໄມ້ສັກທີ່ໄດ້ຮັບຢູ່ແຄມ
ທາງ.



ບາດກ້າວກ່ຽວກັບການກະກຽມໃບຢັ້ງຢືນ

ຊາວກະສິກອນຂະໜາດນ້ອຍຈະຕິດ
ຕ່ໍພົວພັນກັບຫ້ອງການກະສິກຳແລະ
ປ່າໄມ້ເມືອງຫືຼແຂວງ(PAFO/
DAFO)ເພ່ືອຍື່ນນຄຳຮ້ອງແລະຂຶ້ນ
ທະບຽນສະເໜີຂໍດຳເນີນການສຳຫຼວດ
ເພ່ືອອອກໃບຢັ້ງຢືນໄມ້ສັກຂອງຕົນ.

ກະສິກອນຂະໜາດນ້ອຍຕ້ອງໄດ້ກຳ
ນົດຕາຕະລາງເວລາເພ່ືອໃຫ້ພະນັກ
ງານຈາກPAFO/DAFOມາດຳ
ເນີນການສຳຫຼວດສວນໄມ້ສັກແລະ
ສຳພາດຊາວກະສິກອນ.



ອີງຕາມຕາຕະລາງເວລາທີ່ກຳນົດໄວ້,
ພະນັກງານປ່າໄມ້ຈະເກັບຂໍ້ມູນສຳລັບ
ໃບຢັ້ງຢືນໂດຍການດຳເນີນການສຳ
ຫຼວດໄມ້ສັກແລະສຳພາດຊາວກະສິ
ກອນ.

ພະນັກງານປ່າໄມ້ຈະປ້ອນຂໍ້ມູນທີ່ໄດ້
ຮັບເຂົ້າໃສ່ໄວ້ໃນຖານຂໍ້ມູນ,ຄິດໄລ່
ມູນຄ່າປະຈຸບັນຂອງໄມ້ສັກ,ແລກປ່ຽນ
ແລະອະທິບາຍວິທີການຄິດໄລ່ແລະ
ການອອກໃບຢັ້ງຢືນ,ພ້ອມທັງກະກຽ
ມອອກໃບຢັ້ງຢືນຢ່າງເປັນທາງການ
ໂດຍປະກອບມີຂໍ້ມູນທັງໝົດທີ່ຈຳເປັນ.

ພະນັກງານປ່າໄມ້ອອກໃບຢັ້ງຢືນໃຫ້
ແກ່ຊາວກະສິກອນພ້ອມທັງຄຳແນະ
ນຳກ່ຽວກັບການປູກຝັງທີ່ລະບຸໄວ້
ໃນໃບຢັ້ງຢືນເຊັ່ນ:ການຕັດຕອນ
ກິ່ງກ້ານແລະໃບ.

ຫ້ອງການແລະພະນັກງານPAFO/DAFOຈະດຳເນີນການຕິດຕາມຂໍ້ມູນກ່ຽວກັບວິທີການປູກ.





ການຄິດໄລ່ມູນຄ່າທາງການເງິນຂອງໄມ້ສັກເພ່ືອ
ລະບຸໄວ້ໃນໃບຢັ້ງຢືນ
ການຕັດຕອນກິ່ງງ່າທີ່ບໍ່ຖືກຕ້ອງ,ການເກັບກູ້ກ່ອນຕ້ົນໄມ້ໃຫ່ຍບໍ່ທັນສົມບູນ,ແລະຄ່າ
ໃຊ່ຈ່າຍໃນການເກັບກູ້ ແລະຂົນສົ່ງທີ່ມີຈຳນວນສູງແມ່ນເປັນບັນຫາໜ່ຶງທີ່ຕິດພັນກັບ
ການປູກໄມ້ສັກຢູ່ແຂວງບໍແກ້ວ. ຍ້ອນເຫດຜົນເຫ່ົຼານີ້, ການນຳໃຊ້ວິທີການກຳນົດມູນ
ຄ່າທີ່ເປັນເອກະພາບກັນ ເຊັ່ນ ມູນຄ່າຄາດຄະເນໄມ້ຢືນຕ້ົນ, ເຊີ່ງຕ້ັງສົມໝຸດຖານວ່າ
ຕ້ົນໄມ້ເຫ່ົຼານີ້ໄດ້ຮັບການປູກຝັງພາຍໄຕ້ເງືຶ່ອນໄຂທີ່ດີ ແລະ ການເກັບກູ້ໄດ້ຮັບການຈັດ
ຕ້ັງປະຕິບັດຂື້ນໃນເວລາທີ່ຕ້ົນໄມ້ໃຫ່ຍເຕັມທີ່ເທົ່ານັ້ນ, ຈະສົ່ງຜົນສະທ້ອນໃຫ້ມີການ
ຄາດຄະເນມູນຄ່າໄມ້ຢືນຕ້ົນສູງເກີນໄປ.

ສິ່ງສຳຄັນອີກອັນໜ່ືງແມ່ນ ມູນຄ່າຂອງໄມ້ສັກທີ່ກຳນົດໄວ້ໃນໃບຢັ້ງຢືນຜ່ານການຄິດ
ໄລ່ ເພ່ືອສະແດງໃຫ້ເຫັນມູນຄ່າໃນປະຈຸບັນເທົ່ານັ້ນ, ເຊີ່ງເອ້ີນວ່າ ມູນຄ່າໄມ້ຢືນຕ້ົນ.
ມູນຄ່າທາງການເງິນຂອງໄມ້ສັກມີສູດຄິດໄລ່ດ່ັງຕ່ໍໄປນີ້ີ້:
1. ບໍລິມາດທັງໝົດໃນປະຈຸບັນຂອງໄມ້ສັກທີ່ເປັນໄມ້ການຄ້າ(ໄມ້ທ້ອນທີ່ສາມາດ

ຂາຍເປັນສິນຄ້າໄດ້ເທົ່ານັ້ນ) ຈະໄດ້ຮັບການຄາດຄະເນໂດຍນຳໃຊ້ຂໍ້ມູນໄມ້ຢືນ
ຕ້ົນ ໃນເວລາທີ່ມີການວັດແທກ ແລະ ການຄິດໄລ່ ອີງຕາມສັດສ່ວນ ທາງດ້ານ
ອາຍຸ-ລວງສູງແລະເສັ້ນຜ່າສູນກາງ-ລວງສູງ.

2. ຈາກນັ້ນ ມູນຄ່າໄມ້ຢືນຕ້ົນໃນປະຈຸບັນ  ຈະໄດ້ຮັບການຄິດໄລ່ ໂດຍການຄູນບໍລິ
ມາດຂອງໄມ້ທ່ອນທາງການຄ້າ ກັບລາຄາໄມ້ສັກໃນຕະຫຼາດທ້ອງຖິ່ນໃນປະຈຸ
ບັນ.

3. ສຸດທ້າຍ, ການກຳນົດມູນຄ່າທາງການເງິນໃນປະຈຸບັນ  ຈະໄດ້ຮັບການຄິດໄລ່
ໂດຍ ການລົບຄ່າໃຊ້ຈ່າຍການເກັບກູ້ ແລະ ການຂົນສົ່ງ (ອີງຕາມໄລຍະຫ່າງທີ່
ຖືກວັດແທກ ລະຫວ່າງ ສວນໄມ້ສັກກັບຖະໜົນ) ຈາກມູນຄ່າໄມ້ຢືນຕ້ົນໃນປະຈຸ
ບັນ.

*ບໍລິມາດລວມທັງ
ໝົດໃນປະຈຸບັນຂອງ

ໄມ້ທາງການຄ້າ
(ຄາດຄະເນ)

ລາຄາໄມ້ສັກໃນທ້ອງ
ຕະຫຼາດໃນປະຈຸບັນ
(ອີງຕາມບໍລິມາດ)

ຄ່າໃຊ້ຈ່າຍໃນການຂົນ
ສົ່ງແລະເກັບກູ້

ມູນຄ່າທາງການເງິນ
ຂອງໄມ້ຢືນຕ້ົນໃນປະ

ຈຸບັນ

ມູນຄ່າໄມ້ຢືນຕ້ົນໃນປະຈຸບັນ

X
_

*ຄາດຄະເນອີງຕາມການວັດແທກຕົວຈິງ



ມູນຄ່າທາງການເງິນ ທີ່ຖືກກຳນົດໄວ້ໃນໃບຢັ້ງຢືນ ຈະໃຫ້ຂໍ້ມູນແກ່ຊາວກະສິກອນຂະໜາດ
ນ້ອຍກ່ຽວກັບການຄາດຄະເນມູນຄ່າໃນປະຈຸບັນທີ່ສອດຄ່ອງກັບຄວາມເປັນຈິງຂອງໄມ້ສັກຢືນ
ຕ້ົນພ້ອມທັງສ່ອງແສງໃຫ້ເຫັນເຖິງລາຄາປະຈຸບັນໃນທ້ອງຕະຫຼາດ.ເປົ້າໝາຍຂອງວຽກງານ
ນີ້ ແມ່ນເພ່ືອກະຕຸ້ນໃຫ້ຊາວກະສິກອນຂະໜາດນ້ອຍນຳໃຊ້ຂໍ້ມູນເຫ່ົຼານີ້ ໃຫ້ເກີດປະໂຫຍດສູງສຸດ
ເຊີ່ງຈະມີມູນຄ່າສະສົມເພ່ີມຂຶ້ນຕາມອາຍຸຂອງໄມ້ສັກ ສີ່ງນີ້ຈະເປັນແຮງກະຕຸ້ນໃຫ້ມີການເລື່ອນ
ໄລຍະເກັບກ່ຽວອອກໄປຈົນກວ່າຕ້ົນໄມ້ຈະເຕີບໂຕເຕັມທີ່ແລະສົ່ງເສີມໃຫ້ພວກເຂົາເຈົ້າດຳເນີນ
ກິດຈະກຳເກັບກູ້ໄມ້ສັກຂອງພວກເຂົາ ເພ່ືອໃຫ້ໄດ້ຮັບສ່ວນແບ່ງຂອງຕ່ອງໂສ້ມູນຄ່າໃຫ້ຫຼາຍ
ຂຶ້ນກວ່າເກົ່າ.

ນອກນັ້ນ,ການນຳໃຊ້ວິທີການປະເມີນທາງດ້ານການເງິນແບບອະນຸລັກກ່ຽວກັບການອອກໃບ
ຢັ້ງຢືນ ຍັງຊ່ວຍຫຸຼດຜ່ອນຄວາມສ່ຽງ ສຳລັບ ຊາວກະສິກອນຂະໜາດນ້ອຍ ແລະ ທະນາຄານ,
ໃນກໍລະນີທີ່ໄມ້ສັກ ຖືກນຳໃຊ້ເປັນຫັຼກຊັບຄ້ຳປະກັນ ສຳລັບ ເງິນກູ້ຂະໜາດນ້ອຍຈາກທະນາ
ຄານ. ເງິນກູ້ທີ່ສະແດງໃຫ້ເຫັນເຖິງມູນຄ່າຂອງໄມ້ຢືນຕ້ົນ ທີ່ມີລະດັບຕ່ຳ ແລະ ສອດຄ່ອງກັບ
ຄວາມເປັນຈິງ ໝາຍຄວາມວ່າຊາວກະສິກອນຂະໜາດນ້ອຍຈະມີຄວາມສ່ຽງໜ້ອຍລົງ,ຍ້ອນ
ຂາດໂອກາດທີ່ຫຼາກຫຼາຍໃນການສ້າງລາຍຮັບ, ຊາວກະສິກອນຂະໜາດນ້ອຍ ສາມາດຂາຍຊັບ
ສິນຕ້ົນໄມ້ຂອງຕົນເພ່ືອໃຊ້ໜ້ີເງິນກູູ້້.

ພວກທ່ານສາມາດເບິ່ງຂໍ້ມູນເພ່ີມຕ່ືມກ່ຽວກັບການປູກໄມ້ສັກແລະການກຳນົດລາຄາໃນແຜ່ນ
ພັບ:“ໃບຢັ້ງຢືນກຳມະສິດຄວາມເປັນເຈົ້າຂອງໄມ້ສັກສາມາດສ້າງປະໂຫຍດໃຫ້ຊາວກະສິກອນ
ໄດ້ແນວໃດ”ແລະໂປດສ໌ເຕ້ີ“ຄູ່ມືການປຸກໄມ້ສັກ”, ເຊີງເປັນເອກະສານທີ່ສາມາດເຂົ້າເບິ່ງໄດ້
ຢູ່ທີ່ຫ້ອງການPAFO/DAFOໃນທ້ອງຖິ່ນຂອງພວກທ່ານ.

ຕິດຕ່ໍສອບຖາມບັນດາໂຮງເລື່ອຍຂ້າງລຸ່ມນີ້ກ່ຽວກັບຂໍ້ມູນລາຄາໄມ້ສັກໃນປະຈຸບັນ:

ຂໍ້ມູນຕິດຕ່ໍພົວພັນໂຮງເລື່ອຍຢູ່ແຂວງບໍ່ແກ້ວ,ສປປລາວ

ທ້າວທອງໄລບົວປາເສີດ
ບ້ານໂພນສະຫວ່າງ,ເມືອງຫ້ວຍຊາຍ,
ແຂວງບໍ່ແກ້ວ
020 5804-3304

ທ້າວຄຳຈັນທະລັກ
ບ້ານໜອງໄຊ,,ເມືອງຫ້ວຍຊາຍ,ແຂວງບໍ່ແກ້ວ
020 5568-4261

ທ້າວສອນພົມມະຈັນ
ບ້ານມົກກາຈອກ,,ເມືອງຫ້ວຍຊາຍ,
ແຂວງບໍ່ແກ້ວ
020 5588-3162

ທ້າວບຸນມີຄູນນະວົງ
ບ້ານສີບູນເຮືອງ,ເມືອງຕ້ົນເຜ້ີງ,ແຂວງບໍ່ແກ້ວ
020 5474-5333

ທ້າວຕີ
ບ້ານໃຫຍ່ປາກທາ,ເມືອງປາກທາ,ແຂວງບ່ໍແກ້ວ
020 2238-7319

ທ້າວສາຍລົມຫັດສະພອນ
ບ້ານໂພນສະຫວ່າງ,,ເມືອງຫ້ວຍຊາຍ,
ແຂວງບໍ່ແກ້ວ
020 2238-1797

ພະແນກກະສິກຳແລະປ່າໄມ້້(PAFO) 

ເທດສະບານເມືອງຫວ້ຍຊາ
PAFO (084) 211 896 / (084) 211 510





ໃບຢັ້ງຢືນໄມ້ສັກສາມາດ
ສ້າງຜົນປະໂຫຍດໃຫ້ແກ່
ຊາວກະສິກອນຂະໜາດນ້ອຍ
ໂດຍຜ່ານເງິນກູ້ຂະໜາດນ້ອຍ
ໄດ້ແນວໃດ?

ການນຳໃຊ້ໃບຢັ້ງຢືນໄມ້ສັກເປັນຫັຼກຊັບຄ້ຳປະກັນເພ່ືອກູ້ຢືມເງິນຈາກທະນາ
ຄານແມ່ນອີກທາງເລືອກໜ່ຶງຂອງການຕັດໄມ້ສັກກ່ອນໄລຍະທີ່ເໝາະສົມຂອງ
ຊາວກະສິກອນຜູ້ທີ່ຕ້ອງການເງິນທຶນໃນໄລຍະສັ້ນ.ມູນຄ່າຂອງຕ້ົນໄມ້ທີ່ດີທີ່
ສຸດ,ໃນກໍລະນີທີ່ໄດ້ຮັບການປູກຝັງຢ່າງຖືກຕ້ອງ,ສາມາດມີມູນຄ່າຫຼາຍກວ່າ
ເງິນກູ້ຢືມ.ໂດຍນຳໃຊ້ວິທີການນີ້,ຊາວກະສິກອນສາມາດປ່ອຍໃຫ້ຕ້ົນໄມ້ສັກ
ຂອງພວກເຂົາເຕີບໃຫ່ຍເຕັມທີ່ແລະຂາຍໄດ້ລາຄາທີ່ສູງຂຶ້ນກວ່າເກົ່າ.

ປະເດັນ:
ໃນປະຈຸບັນ,ຊາວກະສິກອນມີຊັບສິນຈຳນວນໜ້ອຍ
ທີ່ສາມາດນຳໃຊ້ເປັນຫັຼກຊັບຄ້ຳປະກັນເພ່ືອກູ້ຢືມເງິນຈາກທະນາຄານ.
ສະນັ້ນ,ເພ່ືອຕອບສະໜອງຄວາມຕ້ອງການທາງການເງິນ,ຊາວກະສິກອນ
ສ່ວນຫຼາຍຈະຕັດແລະຂາຍໄມ້ສັກຂອງຕົນໃນລາຄາຕ່ຳກ່ອນທີ່ຕ້ົນໄມ້ສັກເຫ່ົຼາ
ນັ້ນຈະເຕີບໃຫ່ຍເຕັມທີ່ແລະໄດ້ຮັບລາຄາສູງຂຶ້ນ.ນອກນັ້ນ,ວິທີການປູກທີ່ບໍ່ປະ
ຕິບັດຕາມຫັຼກການວິທະຍາສາດແລະສະນັ້ນຈຶ່ງເຮັດໃຫ້ບໍ່ໄດ້ຮັບຜົນຜະລິດສຸງ
ສຸດພ້ອມທັງຫຸຼດມູນຄ່າລວມຂອງໄມ້ສັກທັງໝົດໃນໄລຍະຍາວ.ສະນັ້ນຊາວກະ
ສິກອນຈຶ່ງໄດ້ຮັບກຳໄລໜ້ອຍລົງຈາກການຂາຍໄມ້ສັກຂອງພວກເຂົາເຈົ້າ.
 

ທາງເລືອກ:



ຈະຈັດຕ້ັງປະຕິບັດແນວໃດ:
ຊາວກະສິກອນຈະສາມາດກູ້ຢືມເງິນຈາກ

ທະນາຄານເປັນຈຳນວນທີ່ໜ້ອຍກວ່າມູນຄ່າຂອງ
ໄມ້ສັກຢືນຕ້ົນທີ່ພວກເຂົາມີ,ດ່ັງທີ່ກຳນົດໄວ້ໃນໃບຢັ້ງຢືນໄມ້
ສັກ.ໃນກໍລະນີທີ່ຊາວກະສິກອນບໍ່ສາມາດຈ່າຍຄືນເງິນກູ້,
ຊາວກະສິກອນຈະດຳເນີນການຕັດໄມ້ສັກແບບສຸກເສີນຈຳ
ນວນໜ່ຶງເພ່ືອຂາຍ,ໂດຍນຳໃຊ້ເງິນທີ່ໄດ້ຮັບຈາກການເກັບ

ກູ້ນັ້ນຈ່າຍຄືນເງິນກູ້.ສິ່ງນີ້ຈະເຮັດໃຫ້ຊາວກະສິກອນສາມາດ
ເກັບຮັກສາຕ້ົນໄມ້ສັກທີ່ມີມູນຄ່າສູງສຸດແລະເຮັດໃຫ້ພວກເຂົາ

ເພ່ີມມູນຄ່າຂອງຕ້ົນໄມ້ສັກເຫ່ົຼານັ້ນໄດອີກນຳ.

ການຮ່ວມມືລະຫວ່າງພາກສ່ວນຕັດສິນບັນຫາ,ພະນັກງານ
ປ່າໄມ້,ທະນາຄານແລະພາກເອກະຊົນຈະເປີດໂອກາດ

ໃຫ້ຮູບແບບດ່ັງກ່າວນີ້ກາຍເປັນວິທີການໃໝ່ກ່ຽວກັບການ
ສ້າງຜົນປະໂຫຍດໃຫ້ຊາວກະສິກອນ.ນອກນັ້ນ,ວິທີການນີ້ຍັງ
ຊ່ວຍເພ່ີມທະວີສາຍພົວພັນລະຫວ່າງຊາວກະສິກອນ,ພະນັກ

ງານປ່າໄມ້,ທະນາຄານແລະພາກເອກະຊົນອີກດ້ວຍ.


